
1. L-ISFIDI EWLENIN GHALL-EWROPA

L-UE tipprovdi lill-Istati Membri b'qafas ghal perjodu ta' Zmien twil biex tigi indirizzata 1-
kwistjoni ta' sostenibbilta u l-effetti transfruntieri ta' fenomini li ma jistghux jigu indirizzati
fil-livell nazzjonali biss. It-tibdil fil-klima ilu rikonoxxut bhala fattur determinanti fuq perjodu
ta' zmien twil minn dawn dan fejn hemm il-htiega ta' azzjoni koerenti mill-UE, kemm gewwa
1-UE kif ukoll b'mod internazzjonali.

Ricentement, il-Kummissjoni pproponiet inizjattiva ewlenija taht 1-Ewropa 2020 ghal Ewropa
li tuza r-rizorsi blefficjenza' u fi hdan dan il-qafas qed tressaq sensiela ta' pjanijiet politiki
ghal perjodu ta' zmien twil fogsma bhat-trasport, l-energija u t-tibdil fil-klima. Din il-
Komunikazzjoni tistipula I-elementi ewlenin li ghandhom jiddeterminaw 1-azzjoni tal-UE fir-
rigward tal-klima li ghandha tghin lill-UE issir ekonomija kompetittiva b’livell baxx ta’
emissjonijiet tal-karbonju sal-2050. Dan l-appro¢¢ huwa bbazat fuq il-hsieb li huma mehtiega
soluzzjonijiet innovattivi biex jigu mobilizzati l-investimenti fl-energija, it-trasport, I-
industrija u t-teknologiji tal-informazzjoni u 1-komunikazzjoni u 1i jehtieg 1i I-politiki dwar 1-
effi¢jenza tal-energija jinghataw aktar attenzjoni.

L-Istrategija Ewropa 2020 ghal tkabbir intelligenti, sostenibbli u inklussiv tinkludi hames miri
princ¢ipali li jistipulaw fejn ghandha tkun I-Ewropa f1-2020. Wahda minnhom tikkonc¢erna I-
klima u l-energija: L-Istati Membri impenjaw irwiehhom 1i jnaqqsu l-emissjonijiet ta' gassijiet
serra (GHG) b'20 %, izidu s-sehem ta' sorsi ta' energija rinnovabbli fit-tahlita tal-energija tal-
UE b'20 %, u jiksbu l-mira tal-effi¢jenza tal-energija tal-20 % sal-2020. Prezentament, 1-UE
tinsab miexja fit-triq it-tajba biex tilhaq tnejn minn dawk il-miri, izda mhijiex se tilhaq il-mira
tal-effi¢jenza tal-energija sakemm ma jsirux aktar sforzi’. Ghalhekk, il-prijorita tibga' 1-kisba
tal-miri kollha stipulati diga ghall-2020.

Sabiex it-tibdil fil-klima jinzamm taht 2°C, fi Frar 2011 il-Kunsill Ewropew ikkonferma mill-
¢did 1-objettiv tal-UE li jitnaqqsu l-emissjonijiet ta' gassijiet serra bi 80-95% sal-2050 meta
mgabbla mal-1990, fil-kuntest ta' tnaqqis necessarju skont il-Grupp ta' Esperti
Intergovernattiv dwar it-Tibdil fil-Klima minn pajjizi zviluppati bhala grupp’. Dan huwa
konformi mal-pozizzjoni approvata mill-mexxejja dinjin fil-Ftehimiet ta' Copenhagen u ta'
Cancun. Dawn il-ftehimiet jinkludu I-impenn biex jithejjew strategiji fuq perjodu ta' Zmien
twil ghal zvilupp b'livell baxx ta' karbonju. Xi whud mill-Istati Membri diga ghamlu passi
f'din id-direzzjoni jew jinsabu fil-process li jaghmlu dan fosthom li jistipulaw objettivi ghat-
tnaqqis tal-emissjonijiet ghall-2050.

Flimkien mal-White Paper dwar it-Trasport u 1-Pjan ta' Effi¢jenza tal-Energija, din il-
Komunikazzjoni hija rizultat ewlieni li jaga' taht I-Inizjattiva Ewlenija dwar I-Effi¢jenza tar-
Rizorsi. Hija tipprezenta Pjan direzzjonali ghall-azzjoni possibbli sal-2050 1i ghandu
jippermetti lill-UE 1i twettaq it-tnaqqis ta' gassijiet serra b'konformita mal-mira miftichma ta'
80 sa 95 %. Taghti stampa tal-istadji li jkunu juru jekk 1-UE tkunx qieghda fid-direzzjoni
tajba biex tilhaq il-miri, l-isfidi ta' politika, il-htigijiet u l-opportunitajiet ta' investiment

COM (2011) 21 ara: http://ec.europa.eu/resource-efficient-europe

2 Pjan ta' Efficjenza tal-Energija — COM(2011) 109.

Filwaqt 1i jitqiesu l-isforzi necessarji minn pajjizi li qed jizviluppaw, dan se jippermetti tnaqqis globali
ta' 50 % fl-emmissjonijiet sal-2050.

taghha f'setturi different, filwaqt li jigi kkunsidrat li l-objettiv ta' tnaqqis ta' 80 sa 95 % fl-UE
se jkun jehtieg li fil-bi¢ca 1-kbira jintlahaq internament.

2. STADJI LI GHANDHOM JINTLAHQU SAL-2050

[t-tranzizzjoni lejn ekonomija kompetittiva b’livell baxx ta’ emissjonijiet tal-karbonju tfisser
li I-UE ghandha tipprepara ghal tnaqqis fl-emissjonijiet domestici taghha bi 80 % sal-2050
meta mqabbla mal-1990". Tl-Kummissjoni wettqet analizi estensiva abbazi ta' mudellar b'bosta
xenarji possibbli fejn intwera kif dan jista' jsir, kif spjegat fil-kaxxa ta' hawn taht.

Din l-analizi ta' xenarji differenti turi li t-tnaqqis tal-emissjonijiet domestici fil-livell ta' 40 %
u 60 % ingas mil-livelli tal-1990 huwa I-perkors kosteffikaci sal-2030 u 2040 rispettivament.
F'dan il-kuntest, turi wkoll tnaqqis ta' 25 % f1-2020. Dan jinwera fil-Grafika 1. Perkors bhal
dan jirrizulta fi tnaqqis annwali ta' madwar 1 % fl-ewwel di¢ennju sal-2020, 1.5 % fit-tieni
dicennju mill-2020 sal-2030, u 2 % fl-ahhar Zewg dicennji sal-2050 meta mgabbla mal-1990.
L-isforz jikber maz-zmien hekk kif tkun disponibbli gabra usa' ta' teknologiji kosteffikaéi.

L-approc¢¢ ta' mudellar ghall-pjan direzzjonali tal-2050

Ir-rizultati u s-sejbiet ipprezentati f'din il-Komunikazzjoni huma bbazati fuq analizi ta' mudellar u xenarji
komprensivi u globali tal-UE dwar kif 1-UE tista' twettaq it-tranzizzjoni taghha ghal ekonomija b'livell baxx ta'
karbonju sal-2050 meta tigi kuntrastata bl-isfond tat-tkabbir kontinwu fil-popolazzjoni globali, PDG globali
dejjem akbar u xejriet globali differenti f'termini ta' zviluppi fl-azzjoni dwar il-klima, fl-energija u teknologici.

Intuzat gabra ta' projezzjonijiet globali biex taghti harsa lejn l-impatti globali tal-azzjoni dwar il-klima, u kif
tirrelata mas-settur tal-energija, mal-agrikoltura u d-deforestazzjoni. Barra minn hekk gew projettati l-impatti fuq
is-setturi kompetittivi tal-UE biex jigu vvalutati r-riskji possibbli ta' azzjonijiet ambizzjuzi fil-kuntest ta' azzjoni
dwar il-klima globali frammentata.

Il-projezzjonijiet dettaljati tal-UE saru fi hdan gabra wiesgha ta' xenarji potenzjali fil-gejjieni, b'enfasi fuq is-
sensittivita fir-rigward ta' suppozizzjonijiet dwar Il-izviluppi globali tal-prezz tal-fjuwil fossili u r-rata tal-
innovazzjoni teknologika biex tigi analizzata 1-kontribuzzjoni settorjali, inkluz mill-agrikoltura u minn uzi ohrajn
tal-artijiet. Filwaqt li dejjem ikun hemm incertezzi fir-rigward ta' projezzjonijiet fuq perjodu twil, ir-rizultati
ssahhu billi giet zviluppata gabra wiesgha ta' xenarji b'suppozizzjonijiet differenti.

Permezz ta' titjib fil-gejjieni tal-immudellar tista' tigi kkunsidrata rapprezentazzjoni ahjar tal-impatti tat-tibdil tal-
klima stess, kif ukoll tal-hzin tal-energija u tas-soluzzjonijiet ta' grilja intelligenti ghal generazzjoni distribwita.

I1-Grafika 1 turi l-perkors lejn tnaqqis ta' 80 % sal-2050, f'fazijiet ta' 5 snin. Il-projezzjoni "ta'
referenza" ta' fuq juri kif I-emissjonijiet domestic¢i ta' gassijiet serra ghandhom jizviluppaw
skont il-politiki attwali. Xenarju konsistenti bi tnaqqis domestiku ta' 80 % imbaghad juri kif
jistghu jevolvu l-emissjonijiet generali u settorjali, jekk jigu stabbiliti politiki addizzjonali,
filwagqt li jigu kkunsidrati l-alternattivi teknologic¢i disponibbli matul iz-Zmien.

Domesti¢i tfisser tnaqqis intern reali tal-emissjonijiet tal-UE u mhux tpacija permezz tas-suq tal-
karbonju

Grafika 1: Emissjonijiet GHG tal-UE lejn tnaqqis domestiku ta' 80 % (100 %=1990)

L-emissjonijiet, fosthom l-avjazzjoni internazzjoni, gew stmati li jkunu 16 % inqas mil-livelli
tal-1990 f1-2009. Bl-implimentazzjoni shiha tal-politiki attwali, I-UE tinsab fi trigtha biex
tikseb tnaqqis domestiku ta' 20 % f1-2020 inqas mil-livelli tal-1990, u 30 % {1-2030.
Madankollu, bil-politiki attwali, sal-2020 tista' tintlahaq biss nofs il-mira tal-effi¢jenza tal-
energija ta' 20 %.

Jekk 1-UE jirnexxiela twettaq il-politiki attwali taghha inkluz l-impenn taghha biex tilhaq il-
mira ta' 20 % ta' sorsi tal-energija rinnovabbli, u tikseb effi¢jenza tal-energija ta' 20 % sal-
2020, dan ikun jippermetti lill-UE li tikseb aktar mill-mira attwali tat-tnaqqis tal-emissjonijiet
b20 % u tikseb tnaqqis ta' 25 % sal-2020. Dan ikun jehtieg l-implimentazzjoni shiha tal-Pjan
ta' Efficjenza tal-Energija’ pprezentat flimkien ma' din il-Komunikazzjoni, 1i jidentifika
mizuri li se jkunu mehtiega biex tintlahaq il-mira tal-effi¢jenza tal-energija. L-ammont ta'
tpacijiet attwalment permessi mhux ser jigi affettwat. °

Din l-analizi turi wkoll li perkors inqas ambizzjuz jista' johloq saturazzjoni tal-investimenti
b'intensita gholja ta' karbonju, li tirrizulta fi prezzijiet oghla tal-karbonju iktar tard u kostijiet
generali b'mod sinifikanti oghla matul il-perjodu kollu. Barra minn hekk, I-R&D, id-
demostrazzjoni u thaddim bikri ta' tekonologiji, bhall-forom varji ta' sorsi ta' energija b'livell
baxx ta' karbonju, il-gbir u I-hzin tal-karbonju, il-grilji intelligenti u t-tekonologija ta' vetturi
ibridi u elettri¢i, huma ta' importanza kbira biex tigi zgurata l-kosteffettivita u l-penetrazzjoni
taghhom fuq skala kbira iktar tard. L-implimentazzjoni shiha tal-Pjan Strategiku Ewropew
ghat-Teknologija tal-Energija, li tehtieg investiment addizzjonali fl-R&Z u d-dimostrazzjoni

> Pjan ta' Efficjenza tal-Energija — COM(2011) 109.

Kif miftichem mid-Direttiva 2003/87/KE ghall-iskambju ta’ kwoti ta’ emissjonijiet ta’ gassijiet serra (li
emendata bid-Direttiva 2009/29/KE) u d-Dec¢izjoni dwar il-kondivizjoni tal-isforzi (id-
Decizjoni 406/2009/KE).

ta' EUR 50 biljun ghall-10 snin li gejjin, hija indispensabbli. Id-dhul mill-irkant u 1-politika ta'
koezjoni huma alternattivi ta' finanzjament li I-Istati Membri ghandhom jisfruttaw. Barra
minn hekk, iz-zieda tal-effi¢jenza fl-uzu tar-rizorsi permezz, perezempju tar-riciklagg tal-
iskart, gestjoni ahjar tal-iskart u bidla fl-imgiba, kif ukoll it-titjib tar-reziljenza tal-ekosistemi,
jista' jkollha rwol importanti. B'zieda ma' dan, ser ikun mehtieg sforz kontinwu biex tissahhah
ir-ricerka dwar il-mitigazzjoni tal-klima u t-teknologiji tal-adattament.

3. INNOVAZZJONI B'LIVELL BAXX TA' KARBONJU PERSPETTIVA SETTORJALI

L-analizi tal-Kummissjoni esplorat ukoll perkorsi ghas-setturi ewlenin. Din 1-analizi tat harsa
lejn firxa ta' xenarji b'rati differenti ta' innovazzjoni teknologika u prezzijiet differenti tal-
fjuwil fossili. Huma pproducew rizultati li jikkonvergu hafna fir-rigward tad-daqgs tat-tnaqqis
mehtieg fkull settur f1-2030 u 1-2050 kif indikat mill-firxiet prezentati fit-Tabella 1. L-
izvilupp tal-alternattivi ta' politika settorjali ser ikollu jidhol aktar fil-fond fir-rigward tal-
kostijiet, 1-ghazliet ta' kompromess u l-incertezzi.

Tabella 1: Tnaqqis settorjali

Tnaqqis tal-GHG meta mgabbel mal-1990 2005 2030 2050
Total -7% -40sa-44% | -79sa-82%
Setturi

Energija (CO,) -7% -54 5sa -68% | -93 s5a-99%
Industrija (CO») -20% -34sa-40% | -83sa-87%
Trasport' (inkluz CO2 mill-avjazzjoni, eskluz 130% 420 s -9% 54 sa -67%
dak marittimu)

Residenzjali u servizzi (CO,) -12% -37sa-53% | -88sa-91%
Agrikoltura (li mhumiex tas-CO,) -20% -36sa-37% | -42sa-49%
Emissjonijiet ohra li mhumiex tas-CO, -30% -72s5a-73% | -70sa-78%

Settur tal-energija sikur, kompetittiv u totalment minghajr karbonju

L-elettriku ser jilghab irwol ¢entrali fl-ekonomija b’livell baxx ta’ emissjonijiet ta' karbonju.
L-analizi turi li jista' jelimina kwazi kompletament l-emissjonijiet CO, sal-2050, u joffri
prospettiva 1i jigu sostitwiti parzjalment il-fjuwils fossili fit-trasport u t-tishin. Ghalkemm
f'dawn iz-zewg (2) setturi se jkompli jizdied 1-uzu tal-elettriku, il-konsum totali tal-elettriku se
jkollu jkompli jizdied biss skont ir-rati ta' tkabbir stori¢i, minhabba t-titjib kontinwu fl-
effi¢jenza.

Is-sehem tat-teknologiji b’livell baxx ta’ emissjonijiet ta' karbonju fit-tahlita tal-elettriku huwa
stmat 1i se jizdied minn madwar 45 % prezentament ghal madwar 60 % f1-2020, inkluz
permezz tal-ksib tal-mira tal-energija rinnovabbli, ghal 75 sa 80 % f1-2030, u kwazi 100 % fl-
2050. B'rizultat ta' dan, u minghajr ma jigu pregudikati l-preferenzi tal-Istati Membri ghal
tahlita tal-energija li tirrifletti ¢-Cirkustanzi nazzjonali specifi¢i taghhom, is-sistema tal-
elettriku tal-UE tista' ssir aktar diversa u sikura.

Jehtieg li tithaddem fil-wisa' firxa wiesgha ta' teknologiji ezistenti, inkluz teknologiji aktar
avvanzati, bhal fotovoltaj¢i, li se jkomplu jorhsu u b'hekk, maz-zmien, isiru aktar
kompetittivi.

Fil-Pjan Direzzjonali tal-Energija 2050 se jigu ezaminati xenarji tal-energija specifi¢i u 1-
mezzi biex tinkiseb dikarbonizzazzjoni bhal din, filwaqt li jigu zgurati s-sikurezza u I-
kompetittivita tal-energija. Dan se jibni fuq il-politika tal-energija tal-UE stabbilita u I-
Istrategija Ewropa 2020.

L-ETS tal-UE se tkun ta' importanza kritika biex tixpruna firxa wiesgha ta' teknologiji b’livell
baxx ta’ karbonju fis-suq, sabiex is-settur tal-energija nnifsu jkun jista' jadatta l-istrategiji
tieghu tal-investiment u operattivi ghal prezzijiet u teknologija tal-energija li dejjem jinbidlu.
Biex I-ETS twettaq dan ir-rwol fil-perkors identifikat ghall-2050, huma necessarji kemm
sinjal suffi¢jenti tal-prezz tal-karbonju u previdibbilta fit-tul. F'dan ir-rigward, jehtieg li jigu
kkunsidrati mizuri xierqa, inkluz ir-revizjoni tat-tnaqqis lineari miftiechem tal-limitu massimu
tal-ETS’. Ghodod ohrajn, bhal tassazzjoni tal-energija u appogg tekniku jistghu jkunu wkoll
xierqa biex jigi zgurat li s-settur tal-energija jaqdi r-rwol tieghu bis-shih.

Meta jigi kkunsidrat li r-rwol ¢entrali tal-elettriku fl-ekonomija b’livell baxx ta’ emissjonijiet
ta' karbonju jehtieg l-uzu sinifikanti ta' sorsi ta' energija rinnovabbli, 1i hafha minnhom
ghandhom output varjabbli, jehtieg li jsiru investimenti konsiderevoli fin-netwerks biex tigi
zgurata |-kontinwita tal-provvista il-hin kollu®. L-investiment fi grilji intelligenti huwa fattur
ewlieni li jippermetti ghal sistema tal-elettriku b’livell baxx ta' karbonju, 1i partikolarment
billi jiffacilita l-effi¢cjenza fir-rigward tad-domanda, ishma ikbar ta' sorsi rinnovabbli u
generazzjoni distribwita u billi jippermetti I-elettrifikazzjoni tat-trasport. Ghall-investimenti
tal-grilji, il-benefi¢¢ji mhux dejjem jinghataw lill-operatur tal-grilja, izda lis-so¢jeta generali
(b'’kobeneficcji  ghall-konsumaturi, il-produtturi u lis-so¢jeta generali: netwerk aktar
affidabbli, sigurta tal-energija u emissjonijiet imnaqqsa). F'dan il-kuntest, il-hidma fil-gejjieni
ghandha tikkunsidra kif il-qafas tal-politika jista' jrawwem dawn l-investimenti fil-livell tal-
UE, nazzjonali u lokali u jin¢entiva I-gestjoni tad-domanda.

1l-mobbilta sostenibbli permezz tal-efficjenza tal-fjuwil, l-elettrifikazzjoni u jinsabu I-
prezzijiet tajbin

L-innovazzjoni teknologika tista' tghin it-tranzizzjoni ghal sistema ta' trasport Ewropea aktar
effi¢jenti u sostenibbli billi tagixxi fuq 3 fatturi ewlenin: l-effi¢jenza tal-vetturi permezz ta'
magni, materjali u dizinn godda; uzu aktar nadif tal-energija permezz ta' fjuwils u sistemi ta'
propulsjoni godda; uzu ahjar ta' netwerks u thaddim b'aktar sikurezza u aktar sikur permezz ta'
sistemi ta' informazzjoni u komunikazzjoni. II-White Paper dwar it-Trasport ser tipprovdi
gabra komprensiva u kkombinata ta' mizuri biex tizdied is-sostenibbilta tas-sistema tat-
trasport.

Sal-2025, l-istimolu princ¢ipali sabiex tinbidel it-tendenza taz-zieda fl-emissjonijiet tal-
gassijiet serra f'dan is-settur x'aktarx se jibqa' l-effi¢jenza mtejba tal-fjuwil. F1-2030, I-
emissjonijiet mit-triq, il-ferrovija u l-passaggi tal-ilma interni jistghu filfatt jitnaqqsu lura ghal
taht il-livelli tal-1990, flimkien ma' mizuri bhal skemi ta' pprezzar biex jindirizzaw il-
kongestjoni u t-tniggis tal-arja, imposti fuq I-infrastruttura, I-ippjanar intelligenti tal-ibliet u t-
titjib tat-trasport pubbliku, filwaqt li tigi zgurata 1-mobbilta affordabbli. Effi¢jenza mtejba u

7 Id-Direttiva 2003/87/KE kif emendata bid-Direttiva 2009/29/KE tbassar tnaqqis lineari tal-livell
massimu ta' 1.74 punti percentwali fis-sena. Dan it-tnaqqis huwa minqux legalment fI-ETS u jkompli
wara 1-2020.

Ara wkoll il- Komunikazzjoni "Prijoritajiet tal-infrastruttura tal-energija ghall-2020 u wara — Pjan
dettaljat ghal netwerk tal-energija Ewropew integrat", COM(2010) 677 finali

gestjoni ahjar tad-domanda, imrawma permezz ta' standards tas-CO2 u sistemi ta' tassazzjoni
intelligenti, ghandhom javvanzaw ukoll l-izvilupp tat-teknologiji tal-magni ibridi u
jiffacilitaw it-tranzizzjoni gradwali lejn penetrazzjoni fuq skala kbira ta' vetturi aktar nodfa
fil-mezzi ta' trasport kollha, inkluz ibridi li tipplaggjahom u vetturi elettri¢i (li jahdmu bil-
batteriji jew ¢elloli tal-fjuwil) fi stadju aktar tard.

Is-sinergiji ma' objettivi ohra ta' sostenibbilta bhat-tnaqqis tad-dipendenza fuq iz-zejt, il-
kompetittivita tal-industrija tal-karozzi Ewropea kif ukoll il-benefic¢¢ji tas-sahha, spec¢jalment
il-kwalita mtejba tal-arja fl-ibliet, jaghmlu kaz sod ghall-UE biex izzid l-isforzi taghha biex
thaffef l-izvilupp u l-uzu tal-elettrifikazzjoni u b'mod generali ta' fjuwils u metodi ta'
propulsjoni alternattivi, ghas-sistema tat-trasport shiha. F'dan ir-rigward, mhux xi haga gdida
li tara wkoll industriji tal-karozzi fl-Istati Uniti, il-Gappun, il-Korea u ¢-Cina li ged izidu 1-
investimenti taghhom fit-teknologija tal-batterija, il-vetturi elettric¢i u ¢-celloli tal-fjuwil.

[1-bijofjuwils sostenibbli jistghu jintuzaw bhala fjuwil alternattiv spe¢jalment fl-avjazzjoni u
trakkijiet tqal, b'zieda qawwija f'dawk is-setturi wara 1-2030. F'kaz li l-elettrifikazzjoni ma
tkunx tista tigi uzata fuq skala kbira, il-bijofjuwils u fjuwils alternattivi ohra jehtieg li
jkollhom irwol akbar biex jinkiseb l-istess livell ta' tnaqqis tal-emissjonijiet fis-settur tat-
trasport. Ghall-bijofjuwils dan jista' jwassal, direttament jew indirettament, ghal tnaqqis tal-
benefi¢¢ji netti tal-gassijiet serra u zieda fil-pressjoni fuq il-bijodiversita, il-gestjoni tal-ilma u
l-ambjent b'mod generali. Dan isahhah il-htiega li jsir avvanz ghat-2 u t-3 generazzjoni ta'
bijofjuwils u biex jissokta x-xoghol li ghaddej bhalissa fuq it-tibdil indirett fl-uzu tal-art u s-
sostenibbilta

L-ambjent mibni

L-ambjent mibni jipprovdi opportunitajiet b'’kostijiet baxxi ghal terminu ta' Zmien qasir biex
jitnaqgsu l-emissjonijiet, I-ewwel u gabel kollox permezz ta' titjib tar-rendiment energetiku
tal-bini. L-analizi tal-Kummissjoni turi li 1-emissjonijiet f'dan il-qasam jistghu jitnaqqsu ghal
madwar 90 % sal-2050, kontribut ikbar mill-medja fuq il-perjodu ta' Zmien twil. Dan
jenfasizza l-importanza li jinkiseb l-objettiv tad-Direttiva mfassla mill-gdid dwar ir-rendiment
tal-bini fl-uzu tal-energija’ li 1-bini l-gdid mibni mill-2021 'il quddiem ghandu jkun b’uzu ta’
energija ta’ kwazi zero. Dan il-process diga mbeda, b'bosta Stati Membri jimplementaw
standards aktar stretti fir-rigward tar-rendiment tal-bini. FI-4 ta' Frar 2011 il-Kunsill
Ewropew, filwaqt li kkunsidra I-mira principali tal-UE, iddecieda li mill-2012 'il quddiem I-
Istati Membri kollha ghandhom jinkludu standards tal-effi¢jenza tal-energija fl-akkwist
pubbliku ta' bini u servizzi pubbli¢i rilevanti. Sa tmiem 1-2011, il-Kummissjoni se tipprezenta
Komunikazzjoni dwar "Bini Sostenibbli" 1i tistipula strategija dwar kif tizdied il-
kompetittivita ta' dan is-settur filwagqt li jitjieb ir-rendiment ambjentali u klimatiku tieghu.

L-isforzi jehtieg li jissahhu b'mod sinifikanti maz-zmien. Illum, il-bini gdid ghandu jigi
dizinjat bhala bini intelligenti b’uzu ta’ energija baxx jew kwazi zero. Il-kost Zejjed ta' dan
jista' jigi rkuprat permezz tal-iffrankar mill-fluwil. Sfida akbar, madankollu, hija I-
arrangament mill-gdid tal-istokk ezistenti tal-bini, u partikolarment kif se jigu ffinanzjati 1-
investimenti nec¢essarji. Xi whud mill-Istati Membri diga ged juzaw fondi strutturali b'mod

tal-bini ghall-iffrankar tal-energija ser ikollhom 1li jizdiedu sa EUR 200 biljun. Bosta Stati

o Direttiva 2010/31/UE.

Membri diga implimentaw skemi ta' finanzjament intelligenti, bhal rati ta' interess
preferenzjali biex iheggu l-investimenti tas-settur privat fis-soluzzjonijiet ta' bini l-aktar
effi¢jenti. Iridu jigu esplorati mudelli ohra ta' finanzjament privat.

Bhal fis-settur tat-trasport, il-bidla tal-konsum tal-energija lejn energija elettrika b’livell baxx
ta’ karbonju (inkluz pompi tas-shana u heaters li jzommu s-shana) u lejn energija rinnovabbli
(ezempju t-tishin solari, il-bijogass, il-bijomassa ), ipprovduta wkoll permezz ta' sistemi ta'
tishin distrettwali, tghin biex tipprotegi lill-konsumaturi mill-prezzijiet dejjem oghla tal-
fjuwils fossili u twassal ghal benefi¢¢ji sinifikanti tas-sahha.

Is-setturi industrijali, fosthom l-industriji b’konsum gholi ta’ energija

L-analizi tal-Kummissjoni turi li l-emissjonijiet tal-GHG fis-settur industrijali jistghu
jitnaqqsu bi 83 sa 87 % f1-2050. L-applikazzjoni ta' processi u taghmir indusrijali aktar
avvanzat u aktar effi¢jenti fl-uzu tar-rizorsi u l-energija, iz-zieda tar-riciklagg, kif ukoll
teknologiji ghat-tnaqqis ghal emissjonijiet 1i mhumiex CO, (ezempju l-ossidu nitruz u I-
metan), jistghu jaghtu kontribut ewlieni billi jippermettu lis-setturi b'konsum gholi ta' energija
li jnaqgsu l-emissjonijiet bin-nofs jew aktar. Peress li s-soluzzjonijiet huma specifi¢i ghas-
settur, il-Kummissjoni thoss il-htiega li tizviluppa Pjanijiet direzzjonali fkooperazzjoni mas-
setturi koncernati.

B'zieda mal-applikazzjoni ta' processi u taghmir indusrijali aktar avvanzati, il-gbir u 1-hzin tal-
karbonju se jkun hemm bzonn ukoll 1i jigu uzati fuq skala wiesgha wara 1-2035,
partikolarment biex jingabru l-emissjonijiet minn processi industrijali (ezempju fis-settur tas-
siment u l-azzar). Dan ikun jinvolvi investiment annwali ta' aktar minn EUR 10 biljuni.
F'dinja fejn ged issir azzjoni globali dwar il-klima, dan mhuwiex ser iqajjem thassib dwar il-
kompetizzjoni. [zda jekk il-kompetituri ewlenin tal-UE ma jimpenjawx ruhhom bl-istess mod,
1-UE se jkollha bzonn tikkunsidra kif tindirizza aktar ir-riskji ta' rilaxx tal-karbonju minhabba
dawn il-kostijiet addizzjonali.

Hekk kif I-UE ged tizviluppa gafas politiku dwar il-klima, se jkun hemm bzonn li jkomplu
jitwettqu l-monitoragg u l-analizi tal-impatti ta' dawn il-mizuri fuq il-kompetittivita ta'
industriji b’konsum gholi ta’ energija fir-rigward tal-isforzi minn pajjizi terzi, u li jigu
kkunsidrati mizuri xierqa fejn metieg. L-analizi tal-Kummissjoni tikkonferma sejbiet ta' qabel
li I-mizuri attwali jipprovdu salvagwardji xierqa fil-kuntest attwali u tinnota s-sejbiet dwar 1-
alternattivi ghall-indirizzar tar-rilaxx tal-karbonju kif stipulat fil-Komunikazzjoni ta'
Mejju 2010, inkluz dwar l-inkluzjoni tal-importazzjoni fl-ETS'. Il-limitu safejn jibqghu
suffi¢jenti s-salvagwardji adatti ezistenti se jibqa' jinzamm taht analizi mill-qrib fir-rigward
tal-isforzi minn pajjizi terzi. Il-Kummissjoni tibga' vigilanti sabiex izzomm bazi industrijali
qawwija fl-UE. IlI-Kummissjoni se tkompli taggorna I-lista ta' setturi fir-riskju tar-rilaxx tal-
karbonju kif previst fid-Direttiva ETS tal-UE.'". B'mod ¢ar, l-aqwa protezzjoni kontra r-riskju
tas-rilaxx tal-karbonju tkun azzjoni globali effettiva.

IZ-Zieda tal-produttivita tal-uzu tal-art b'mod sostenibbli

L-analizi tal-Kummissjoni turi li sal-2050 is-settur tal-agrikoltura jista' jnaqqas l-emissjonijiet
li mhumiex CO; b'bejn 42 u 49 % meta mqabbla mal-1990. Is-settur diga kiseb tnaqqis

10 COM(2010) 265.
H L-Artikolu 10a (13) tad-Direttiva 2003/87/KE kif emendata bid-Direttiva 2009/29/KE.

sinifikanti. Aktar tnaqqis huwa fattibbli fl-ghoxrin sena li gejjin. Il-politiki agrikoli ghandhom
jiffukaw fuq alternattivi bhal aktar kisbiet sostenibbli fl-effi¢jenza, 1-uzu effi¢jenti tal-
fertilizzant, bijopirolizi ta' demel organiku, gestjoni mtejba tad-demel, ghalf ahjar,
diversifikazzjoni u kummercjalizzazzjoni lokali tal-produzzjoni u produttivita mtejba tal-
bhejjem, kif ukoll li jigu massimizzati 1-benefic¢¢ji tal-biedja estensiva.

Prassi ahjar fl-agrikoltura u I-forestrija jistghu jzidu l-kapacita tas-settur biex jippreserva u
jissekwestra 1-karbonju fil-hamrija u I-foresti. Dan jista' jinkiseb, ezempju, permezz ta' mizuri
mmirati ghaz-zamma ta' merghat, ghar-restorazzjoni ta' artijiet mistaghdra u Zoni tal-pit, ghal
inqas jew l-ebda hrit, ghal inqas erozjoni u biex ikun possibli l-izvilupp tal-foresti. L-
agrikoltura u I-forestrija ged jipprovdu wkoll ir-rizorsi ghall-bijoenergija u ghalf industrijali u
dan il-kontribut mistenni li jkompli jizdied.

L-elementi ta' hawn fuq, 1i fl-analizi ghadhom ma gewx ikkunsidrati l-impatti pozittivi
taghhom, se jkomplu jigu indirizzati fil-proposti legizlattivi ghall-Politika Agrikola Komuni
ghall-2013 kif ukoll fil-Komunikazzjoni dwar il-Bijoekonomija li mistennija tohrog daqt'.

Wara 1-2030, ir-rata tat-tnaqqis tal-emissjonijiet fis-settur agrikolu tista' tonqos, parti
minhabba z-zieda fil-produzzjoni agrikola minhabba l-popolazzjoni globali dejjem akbar.
Madankollu, huwa importanti li jigi nnutat li, sal-2050, l-agrikoltura hija projettata li
tirraprezenta terz mill-emissjonijiet totali tal-UE, it-triplu tas-sehem taghha meta mqabbel
mal-lum. L-importanza taghha f'termini tal-politika dwar il-klima hija, ghalhekk destinata li
tizdied: jekk ma tiksibx it-tnaqqis tal-emissjonijiet projettat, setturi ohra ser ikollhom inaqqsu
aktar, haga li jkollha kost gholi. Is-settur tal-biedja ghandu wkoll potenzjal li jkun f'xi riskju
ta' rilaxx ta' karbonju, ghalhekk bidliet fix-xejriet tal-produzzjoni u n-negozju ma ghandhomx
fil-perjodu taz-zmien twil jheddu t-tnaqqis globali tal-emissjonijiet.

L-analizi tikkunsidra wkoll l-implikazzjonijiet ghas-settur tal-agrikoltura u tal-forestrija
fperspettiva globali. Fil-2050, id-dinja ser ikollha tipprovdi l-ikel ghal madwar 9 biljun ruh.
Fl-istess hin, il-foresti tropikali ser ikollhom jigu ppreservati bhala komponent essenzjali
ghall-indirizzar tat-tibdil fil-klima u l-preservazzjoni tal-bijodiversita dinjija. Barra minn
hekk, l-isforzi tal-mitigazzjoni mistennija li jzidu d-domanda ghall-bijoenergija flimkien mad-
domanda ezistenti dejjem tizdied ghall-ghalf ghall-bhejjem, l-injam, il-produzzjoni tal-karta u
I-bijoindustriji. L-isfidi doppji ghas-sigurta tal-ikel globali u I-azzjoni dwar it-tibdil fil-klima
jehtieg li jigu indirizzati flimkien. Sabiex jigu sodisfatti dawn iz-zidiet fit-talbiet ghall-uzu tal-
art fl-UE u fuq skala globali, iz-zidiet sostenibbli fil-produttivita taw diversi sistemi tal-
agrikoltura u tal-forestrija (kemm intensivi kif ukoll estensivi) jehtieg 1i jkomplu b'ritmu
mghaggel, mhux inqas fil-pajjizi li ged jizviluppaw. Kwalunkwe impatt negattiv fuq rizorsi
ohrajn (ezempju l-ilma, il-hamrija u I-bijodiversitd) ikun jehtieg li jigi gestit bir-reqqa. 1z-
zieda fir-ritmu tat-tibdil fil-klima jista' jipperikola dan it-titjib fil-produttivita f'dinja fejn
mhijiex tittiehed bizzejjed azzjoni dwar it-tibdil fil-klima.

Dan jenfasizza wkoll il-htiega li jigu kkunsidrati 1-uzi kollha tal-artijiet b'mod olistiku u li jigu
indirizzati 1-Uzu tal-Art, Tibdil fl-Uzu tal-Art u 1-Forestrija (LULUCF) fil-politika tal-UE
dwar il-klima. II-Kummissjoni ser thejji inizjattiva dwar din il-kwistjoni iktar tard din is-sena.
Barra minn hekk, il-prodotti tal-karta u l-injam ghandhom jintuzaw mill-gdid u isir aktar
riciklagg taghhom biex titnaqqas il-pressjoni fuq l-uzu tal-art.

12 Programm ta' Hidma tal-Kummissjoni 2011, Strategija Ewropea u Pjan ta' Azzjoni ghal bijoekonomija

sostenibbli sal-2020

L-analizi kkunsidrat ix-xejriet globali fir-rigward ta' sehem akbar ta' prodotti tal-bhejjem fin-
nutriment. Ikun mixtieq li jinqalbu x-xejriet ezistenti tal-hela fl-ikel u l-konsum jigi orjentat
mill-gdid lejn ikel b’livell inqas intensiv ta’ karbonju.

4. INVESTIMENT F'GEJJIENI B’LIVELL BAXX TA’ EMISSJONIJIET TAL-KARBONJU
Zieda kbira fl-investimenti tal-kapital

Forom varji ta' sorsi tal-energija b'livell baxx ta' karbonju, is-sistemi u l-infrastruttura li
ssostnihom, inkluzi 1-grilji intelligenti, il-bini passiv, il-gbir u 1-hzin tal-karbonju, il-processi
industrijali avvanzati u l-elettrifikazzjoni tat-trasport (inkluz it-teknologiji tal-hzin tal-
energija) huma komponenti ewlenin li qed jibdew jifformaw is-sinsla ta' sistemi tal-energija u
tat-trasport b’livell baxx ta’ karbonju wara 1-2020. Dan ikun jehtieg investiment qgawwi u
sostenut: fuq medja ghall-40 sena li gejjin, iz-zieda fl-investiment pubbliku u privat hija
kkalkulata li tammonta ghal madwar EUR 270 biljun fis-sena. Din tirraprezenta investiment
addizzjonali ta' madwar 1.5 % tal-PDG tal-UE kull sena fuq I-investiment totali attwali li
jirraprezenta 19 % tal-PDG f1-2009". Dan johodna lura ghal-livelli ta' investiment gabel il-
krizi ekonomika. Illum l-investimenti ser jiddeterminaw il-kompetittivita fil-gejjieni tal-
ekonomiji. F'dan il-kuntest, huwa interessanti 1i wiehed jinnota l-ishma ferm akbar ta' PDG
allokati ghal investimenti fic-Cina (48 %), I-Indja (35 %), il-Korea (26 %) f1-2009", fejn
tintwera l-htiega tal-ekonomiji emergenti li jibnu infrastruttura izda wkoll il-potenzjal ta'
qabza lejn ekonomija kompetittiva b’livell baxx ta’ emissjonijiet ta' karbonju.

Ir-realizzazzjoni tal-potenzjal tal-investiment tas-settur privat u tal-konsumaturi individwali
tipprezenta sfida principali. Filwaqt li 1-parti l-kbira ta' dan l-investiment se tithallas lura
matul iz-zmien permezz ta' kontijiet tal-energija iktar baxxi u zieda fil-produttivita, is-swieq
ghandhom tendenza li jnaqqsu l-importanza tal-benefic¢ji tal-gejjieni, u ma jikkunsidrawx ir-
riskji ghal perjodu ta' Zzmien twil. Ghalhekk il-mistogsija ewlenija hija kif tista' l-politika
tohloq il-kundizzjonijiet ta' qafas biex jitwettqu investimenti bhal dawn, inkluz permezz ta'
mudelli godda ta' finanzjament.

Fl-implimentazzjoni tal-mira tal-effi¢jenza tal-energija ta' 20 %, il-Kummissjoni ser ikollha
timmonitorja l-impatt ta' mizuri godda fuq I-ETS sabiex izzomm l-in¢entivi tal-ETS billi
tippremja kif xieraq l-investimenti b’livell baxx ta’ karbonju u thejji s-setturi tal-ETS ghall-
innovazzjonijiet mehtiega fil-gejjieni. F'dan ir-rigward, jehtieg li jigu kkunsidrati mizuri
xierqa, inkluz il-kalibrazzjoni mill-gdid tal-ETS billi jitwarrbu ghadd korrispondenti ta' kwoti
mill-parti li tkun sejra ghall-irkant matul il-perjodu 2013 sa 2020 jekk tittieched dec¢izjoni
politika korrispondenti. Dan ghandu jizgura wkoll li I-kontribuzzjoni ghall-mira tal-effi¢jenza
tal-energija ssir mod kosteffikaci kemm fI-ETS kif ukoll f'setturi li ma jaghmlux parti mill-
ETS.

Mekkanizmi addizjonali ghall-finanzjament privatpubbliku huma importanti hafna sabiex
jinghelbu r-riskji inizjali ta' finanzjament u l-ostakli tal-fluss tal-kontanti. Il-finanzjament
pubbliku permezz ta' strumenti ta' finanzjament innovattivi, bhal fondi ta' rotazzjoni, rati ta'
interess preferenzjali, skemi ta' garanzija, facilitajiet ta' qsim tar-riskju u mekkanizmi ta'
kkombinar jista' jimobilizza u jidderiegi I-finanzjament privat mehtieg, inkluz ghall-SMEs u 1-

13
14

Eurostat, Kontijiet nazzjonali.
Bank Dinji, Indikaturi.

konsumaturi. B'dan il-mod, finanzjament pubbliku limitat jkun jista' jheggeg ghadd kbir ta'
investimenti fis-settur privat'’. I-Bank Ewropew tal-Investiment, il-Bank Ewropew ghar-
Rikostruzzjoni u I-Izvilupp, kif ukoll finanzjament dedikat fil-Qafas Finanzjarju Multi-
Annwali 1i jmiss ghandu jkollhom rwol fil-provvista ta' finanzjament addizzjonali ghal
teknologiji efficjenti u b’livell baxx ta' karbonju.

[z-7zieda fl-investimenti domesti¢i tipprovdi opportunitd importanti hafna ghal produttivita
mizjuda, valur mizjud u output minn firxa wiesgha ta' industriji tal-manifattura fI-UE
(ezempju industrija tal-karozzi, il-generazzjoni tal-energija, it-taghmir ghall-industrija u I-
grilja, il-materjali ghall-bini energetikament effi¢jenti u s-settur tal-kostruzzjoni), li huma
industriji prin¢ipali ghall-holqgien ta' tkabbir u impjiegi fil-gejjieni.

Lil hinn mit-tnaqqis tal-emissjonijiet tal-gassijiet serra, li huwa I-benefi¢¢ju ewlieni tal-bidla
lejn 1-ekonomija b’livell baxx ta’ emissjonijiet tal-karbonju, din it-tranzizzjoni se twassal
ghadd ta' benefic¢ji ohra essenzjali.

It-tnaqqis tal-kont tal-energija tal-Ewropa u d-dipendenza taghha fuq l-importazzjonijiet tal-
fjuwil fossilu

Fuq il-perjodu shih ta' 40 sena, huwa stmat li l-effi¢jenza tal-energija u I-bidla ghal sorsi ta'
energija b’livell baxx ta’ karbonju prodotti domestikament ser inaqqsu l-kostijiet med;ji tal-
fjuwil ghall-UE b'bejn EUR 175 biljun u EUR 320 biljun fis-sena. L-iffrankar attwali mill-
kost jiddependi fuq il-limitu safejn tkun twettqet l-azzjoni globali dwar it-tibdil fil-klima.
F'xenarju ta' azzjoni globali dwar il-klima, ser ikun hemm bzonn ingas importazzjoni fl-UE ta'
fjuwil fossilu u 1-kost ta' dak li jibga' jigi importat jonqos.

Madankollu jekk il-kumplament tad-dinja ma tihux azzjoni koordinata, benefi¢¢ju ewlieni tal-
azzjoni tal-UE jkun li tipprotegi l-ekonomija mill-prezzijiet ta' fjuwil fossilu gholjin. L-
analizi, kif ukoll il-World Energy Outlook 2010 tal-AIE (Agenzija Internazzjonali tal-
Energija), turi b'mod c¢ar 1i prezzijiet ta' fjuwil fossilu huma fil-fatt projettati li jkunu oghla
b'mod sinifikanti fkaz ta' azzjoni globali limitata. Din mhijiex biss kwistjoni fuq perjodu ta'
zmien twil. Anki wara r-ricessjoni fid-dinja tal-Punent, il-prezzijiet taz-zejt huma madwar
doppju ta' 1i kienu f1-2005. L-AIE stmat li 1-UE esperjenzat zieda fil-kont tal-importazzjoni
b'USD 70 biljun mill-2009 sal-2010, u li fil-gejjieni li jista' jitbassar, probabbli ser ikun hemm
zidiet ulterjuri. Kif esperjenzajna fis-snin 70 u fil-bidu tas-snin 80, ix-xokkijiet fil-prezzijiet
taz-zejt jistghu jwasslu ghal inflazzjoni, 1i Zzid l-izbilan¢i tan-negozju, tnaqqas il-
kompetittivita u zzid il-qghad.

F1-2050, il-konsum primarju totali tal-energija tal-UE jista' jkun madwar 30 % inqas mil-
livelli tal-2005. Se jkunu ged jintuzaw aktar rizorsi domestici tal-energija, partikolarment is-
sorsi tal-energija rinnovabbli. L-importazzjoni taz-zejt u 1-gass tonqos bin-nofs meta titqabbel
ma' dik attwali, li tirrizulta fi tnaqqis sinifikanti tal-impatti negattivi potenzjali mix-xokkijiet
fil-prezzijiet taz-zejt u l-gass. Minghajr azzjoni, il-kont tal-importazzjoni taz-zejt u l-gass
minflok jista' jirdoppja meta mgabbel ma' dak attwali, differenza ta' EUR 400 biljun fis-sena
jew aktar sal-2050, l-ekwivalenti ta' 3 % tal-PDG attwali'.

Jekk il-finanzjament pubbliku jkun jikkostitwixxi ghajnuna mill-Istat dan ghandu jkun konformi mar-
regoli ta' kompatibbilta tal-ghajnuna Statali.

Il-livell ta' tnaqqis fil-kont tal-importazzjonijiet tal-fjuwil fossili jiddependi fuq l-izviluppi fil-prezz tal-
fjuwil fossili fil-gejjieni u d-diversifikazzjoni tas-sorsi ta' forniment.

Impjiegi godda

L-investiment bikri fl-ekonomija b’livell baxx ta’ emissjonijiet tal-karbonju ghandha tistimula
bidla strutturali gradwali fl-ekonomija u tista' tohloq f'termini netti impjiegi godda kemm fit-
terminu ta' zmien qasir kif ukoll f'dak twil. L-energija rinnovabbli ghandha storja twila
warajha ta' success fir-rigward tal-holqgien tal-impjiegi. F'S snin biss, l-industrija tal-energija
rinnovabbli ziedet il-haddiema minn 230 000 ghal 550 000. Anki ghas-settur tal-kostruzzjoni
l-investiment b’livell baxx ta’ karbonju joffri opportunitajiet ta' impjiegi kbar f'terminu ta'
zmien qasir. B'xi madwar 15-il miljun impjegat flI-UE, il-krizi ekonomika tatu daqqa
partikolarment qawwija. L-irkupru tieghu jista' jwassal ghal tishih sinifikanti permezz ta' sforz
qawwi biex jithaffef ir-ritmu tar-rinnovazzjoni u 1-bini ta' djar effi¢jenti fl-uzu tal-energija. Il-
Pjan ta' Efficjenza tal-Energija jikkonferma l-potenzal kbir ghal holqgien ta' impjiegi permezz
ta' promozzjoni ghal investimenti f'taghmir aktar effi¢jenti.

Fit-terminu ta' zmien itwal, il-holqien u l-preservazzjoni tal-impjiegi jkunu jiddependu fuq I-
abbilta tal-UE 1i tkun minn ta' quddiem f'termini ta' Zvilupp ta' teknologiji godda b’livell baxx
ta’ karbonju, kemm permezz ta' zieda fl-edukazzjoni, it-tahrig, il-programmi biex titrawwem
l-aé¢ettazzjoni ta' teknologiji godda, R&Z u intraprendenza, kif ukoll ta' kundizzjonijiet tal-
qafas ekonomiku li jiffavorixxu l-investimenti. F'dan il-kuntest, il-Kummissjoni enfasizzat
kemm-il darba l-benefic¢ji pozittivi fuq l-impjieg jekk id-dhul mill-irkant tal-kwoti tal-ETS u
t-tassazzjoni tas-CO; jintuza biex jitnaqqsu l-kostijiet tax-xoghol, bil-potenzjal 1i jizdiedu I-
impjiegi totali sa 1.5 miljun impjieg sal-2020.

Hekk kif l-industrija tichu vantagg mill-opportunitajiet ekonomici provvduti mill-ekonomija
b’livell baxx ta’ emissjonijiet ta' karbonju, il-bzonn li jigu zgurati haddiema ta' hila,
specjalment fis-setturi tal-kostruzzjoni, professjonijiet teknici, inginerija u ricerka, jinhass
dejjem aktar. Dan ikun jehtieg tahrig vokazzjonali ghall-haddiema ezistenti mmirat lejn 1-
opportunitajiet ta' impjiegi "ambjentali”, 1i jindirizza n-nuqqas emergenti ta' hiliet u jrawwem
dawn il-hiliet fis-sistemi edukattivi. [l-Kummissjoni bhalissa qed tahdem fuq il-valutazzjoni
tal-effetti fuq l-impjiegi mill-bidla ghal ekomija aktar ambjentali, ezempju permezz tal-
implimentazzjoni tal-Agenda ghall-Hiliet Godda u I-Impjiegi.

Titjib tal-kwalita tal-arja u s-sahha.

Azzjoni ghat-tnaqqis tal-emissjonijiet GHG tkun tikkomplimenta b'mod importanti 1-mizuri
tal-kwalita tal-arja ezistenti u dawk ippjanati li tirrizulta fi tnaqqis sinifikanti fit-tniggis tal-
arja. L-elettrifikazzjoni tat-trasport, u l-espansjoni tat-trasport pubbliku, jistghu jtejbu hafna I-
kwalita tal-arja fl-ibliet Ewropej. L-effett ikkombinat tat-tnaqqis tal-GHG u I-mizuri tal-
kwalita tal-arja jwasslu ghal livelli ta' aktar minn 65 % inqas tniggis tal-arja f1-2030 meta
mgabbel mal-2005. F1-2030, il-kostijiet annwali biex jigu kkontrollati s-sustanzi tradizzjonali
li jniggsu l-arja jistghu jkunu b’iktar minn EUR 10 biljuni inqas, u fl-2050 jistghu jigu
ffrankati anki qrib EUR 50 biljun kull sena. Dawn l-izviluppi ghandhom inaqqsu wkoll il-
mortalita, fejyn huwa stmat li 1-benefic¢¢ji jlahhqu sa EUR 17-il biljun fis-sena f1-2030, u sa
EUR 38 biljun f1-2050. Barra minn hekk, is-sahha pubblika tkun tjiebet, bi tnaqqis fil-kostijiet
ghall-kura tas-sahha kif ukoll bi tnaqqis fil-hsara lill-ekosistemi, lill-u¢uh tar-raba’, lill-
materjali u lill-bini. Dawn il-kisbiet jkunu importanti wkoll fid-dawl tar-revizjoni
komprensiva tal-Politika dwar il-Kwalita tal-Arja tal-UE, prevista ghall-2013 1-aktar tard, fejn
l-ghan huwa 1i jigu massimizzati l-kobenefi¢¢ji peremzz tal-politika dwar il-klima u jigu
minimizzati l-kompromessi negattivi.

5. ID-DIMENSJONI INTERNAZZJONALI

L-UE bi ftit aktar minn 10 % tal-emissjonijiet globali mhijiex ser tkun kapaci li tindirizza t-
tibdil fil-klima wahidha. Il-progress internazzjonali huwa l-uniku mod biex tigi solvuta I-
problema tat-tibdil fil-klima, u 1-UE ghandha tkompli tinvolvi lis-shab taghha. Billi ilha
tifformula u timplimenta politiki ambizzjuzi u domesti¢i dwar il-klima ghal aktar minn ghaxar
snin, 1-UE involviet hafna pajjizi ohra. Is-sitwazzjoni attwali hija fundamentalment differenti
minn dik tat-tmiem 1-2008 meta 1-UE adottatat b'mod unilaterali I-Pakkett tal-Energija u I-
Klima taghha. Fil-COP15 gewwa Kopenhagen, bosta mexxejja qablu li l-medja tat-
temperatura globali ma ghandhiex titla' 'l fuq minn 2°C, Illum, pajjizi li jirraprezentaw aktar
minn 80 % tal-emissjonijiet globali weghdu miri domestici skont il-Qbil ta’ Kopenhagen u 1-
Ftehimiet ta' Cancun. Ghal xi whud mill-pajjizi, it-twettiq ta' dawn il-weghdiet ser ikun
jehtieg azzjoni aktar gawwija milli hija prevista attwalment.

Din l-azzjoni konkreta, xi drabi aktar ambizzjuza minn dik 1i l-pajjizi lesti li jimpenjaw
ruhhom internazzjonalment ghaliha, qed tkun stimulata b'mod sinikattiv minn agendi
domesti¢i ohra wkoll: li jithaffef r-ritmu tal-innovazzjoni, jizdiedu s-sigurta tal-energija u 1-
kompetittivita f'setturi ta' tkabbir ewlenin u jitnaqqas it-tniggis tal-arja. Ghadd ta' shab
ewlenin tal-Ewropa minn madwar id-dinja, bha¢-Cina, il-Brazil u 1-Korea, qed jindirizzaw
dawn il-kwistjonijiet, l-ewwel permezz ta' programmi ta' stimulu, u issa dejjem aktar permezz
pjanijiet ta' azzjoni konkreti biex jippromwovu I-"ekonomija b’livell baxx ta’ emissjonijiet ta'
karbonju". Status quo jkun ifisser telf ta' vantagg f'setturi princ¢ipali tal-manifattura ghall-
Ewropea.

Fis-snin li gejjin, l-implimentazzjoni ta' dawn il-weghdiet ser tkun pass importanti hafna
ghall-globalizzazzjoni tal-politiki dwar it-tibdil fil-klima . L-UE ghandha tuza din I-
opportunita biex issahhah il-kooperazzjoni taghha mas-shab internazzjonali taghha, Ii tinkludi
li tahdem lejn zvilupp gradwali tas-swieq globali tal-karbonju biex issostni l-isforzi ta' pajjizi
zviluppati u dawk li ged jizviluppaw biex jimplimentaw strategiji ghal zvilupp b'emissjonijiet
baxxi, u tizgura li I-finanzjament klimatiku kollu jikkontribwixxi ghal opportunitajiet ta'
zvilupp "adattati ghall-klima".

Madankollu, implimentazzjoni hafifa tal-weghdiet li saru minn Kopenhagen tikseb biss parti
mit-tnaqqis mehtieg. Rapport ricenti mill-UNEP ghamel stima 1i l-implimentazzjoni shiha
taghhom tilhaq 60 % tat-tnaqqis tal-emissjoni mehtieg sal-2020. Jekk ma tittehidx azzjoni
globali soda kontra t-tibdil fil-klima, it-temperaturi jistghu jizdiedu b'aktar minn 2°C anki sal-
2050, u aktar minn 4°C sal-2100. Sabiex jigi evitat dan ix-xenarju, ix-xjenza indikat li sal-
2050 l-emissjonijiet globali tal-gassijiet serra jehtieg li jitnagqsu b'mhux inqas minn 50 %
meta mqgabbla mal-1990. Fit-thejjija ta' dan il-Pjan direzzjonali, 1-UE qed tiehu inizjattiva
¢dida biex tistimula negozjati internazzjonali bi thejjija ghal Durban. B'dan il-mod, il-Pjan
direzzjonali huwa parti integrali ta' strategija usa' biex jitwettaq l-objettiv li z-zieda fit-
temperatura medja globali tinzamm taht iz-2 °C meta mqgabbla mal-livelli preindustrijali.
Matul il-kooperazzjoni mas-shab taghha, 1-UE ghandha tiehu appro¢¢ komprensiv li
jintensifika l-impenji bilaterali u multilaterali fuq firxa wiesgha ta' aspetti fis-setturi kollha li
jolgtu I-politika dwar il-klima

6. KONKLUZJONIJIET

L-analizi dettaljata tal-Kummissjoni ta' modi kosteffettivi kif jitnaqqsu l-emissjonijiet tal-
gassijiet serra sal-2050 pproduciet ghadd ta' sejbiet importanti.

Sabiex ikun konformi mal-objettiv tat-tnaqqis tal-GHG totali ta' bejn 80 u 95 %, sal-2050, il-
Pjan direzzjonali jindika li tranzizzjoni kost effettiva u gradwali tkun tehtieg 40 % tat-tnaqqis
domestiku tal-emissjonijiet tal-gassijiet serra meta mgabbla mal-1990 bhala mira ghall-2030,
u 80 % ghall-2050. Billi ssejjes fuq il-kisbiet li diga saru, 1-UE tehtieg li tibda tahdem issa fuq
strategiji xierqa biex timxi f'din id-direzzjoni, u I-Istati Membri kollha ghandhom jizviluppaw
malajr, jekk mhux diga ghamlu hekk, Pjanijiet direzzjonali nazzjonali ghal livell baxx ta'
karbonju. [1-Kummissjoni tinsab lesta li tipprovdi xi whud mill-ghodod u I-politiki mehtiega.

It-tieni, I-analizi turi wkoll li flimkien ma' politiki ezistenti, I-UE ser tikseb il-mira ta' tnaqqis
ta' 20 % tal-GHG b'mod domestiku sal-2020. Jekk il-Pjan ta' Effi¢jenza tal-Energija rivedut
jigi implimentat b'mod shih u effettiv li jilhaq il-mira ta' effi¢jenza tal-energija tal-20 %, dan
ikun jippermetti lill-UE Ii tikseb aktar mill-mira tat-tnaqqis tal-emissjonijiet ta' 20 % u tikseb
tnaqqis ta' 25 %. Din il-Komunikazzjoni ma tissuggerix li jigu stipulati miri godda ghall-
2020, u lanqas taffettwa l-offerta tal-UE fin-negozjati internazzjonali 1i timpenja ruhha bil-
mira ta' tnaqqis ta' 30 % ghall-2020, jekk il-kundizzjonijiet ikunu tajbin. Din id-diskussjoni
titkompla abbazi tal-Komunikazzjoni tal-Kummissjoni fis-26 ta' Mejju 20107,

It-tielet, apparti mit-tnaqqis tat-theddida tat-tibdil perikoluz fil-klima bhala parti mill-azzjoni
globali ambizzjuza, it-tnaqqis kbir tal-emissjonijiet tal-UE ghandhom il-potenzjal li jwasslu
benefic¢ji f'forma ta' ffrankar mill-importazzjonijiet tal-fjuwil fossilu u titjib fil-kwalita tal-
arja u s-sahha pubblika.

Ir-raba', il-Pjan direzzjonali jaghti firxiet ghat-tnaqqis tal-emissjonijiet ghall-2030 u 1-2050
ghas-setturi ewlenin. Sabiex jitwettqu dawn l-istadji b'mod kemm jista' jkun kosteffettiv, u
biex jigu massimizzati l-benefi¢¢ji ghall-industriji tal-manifattura tal-UE, 1-implimentazzjoni
tal-Pjan Strategiku ghat-Teknologija tal-Energija huwa ta' importanza kruc¢jali. Meta jigu
kkunsidrati I-implikazzjoni importanti tas-suq tax-xoghol, 1-Agenda ghall-Hiliet Godda u 1-
Impjiegi tehtieg i ssostni I-process ta' tranzizzjoni.

[I-Kummissjoni ghandha l-intenzjoni li tuza 1-Pjan direzzjonali bhala bazi biex tizviluppa
inizjattivi ta' politika u Pjanijiet direzzjonali specifi¢i ghas-setturi, bhall-Pjan Direzzjonali tal-
Energija 2050 u 1-White Paper dwar it-Trasport li se tohrog fil-qrib. Il-Kummissjoni ser tibda
d-djalogi settorjali xierga. II-Kummissjoni ghandha tkompli tizgura li 1-ETS tal-UE tibqga'
strument ewlieni li jistimula I-investimenti b’livell baxx ta’ karbonju b'mod kosteffikaci. Ser
tibga'" wkoll taghti attenzjoni ghar-riskju tar-rilaxx tal-karbonju sabiex jigi zgurati
kundizzjonijiet ekwi ghall-industrija.

17 COM(2010) 265.

Bhala parti mill-izvilupp tal-Qafas Finanzjarju Multi-Annwali, hi ser tezamina wkoll kif il-
finanzjament tal-UE jista' jappogga strumenti u investimenti li huma mehtiega biex tigi
promossa t-tranzizzjoni ghal ekonomija b'livell baxx ta’ emissjonijiet ta' karbonju, filwaqt li
jigu kkunsidrati l-karatteristi¢i specifi¢i tas-setturi, il-pajjizi u r-regjuni.

[I-Kummissjoni tistieden lill-istituzzjonijiet ohra Ewropej, lill-Istati Membri, il-pajjizi
kandidati kif ukoll kandidati potenzjali, u partijiet interessati biex jikkunsidraw dan il-Pjan
direzzjonali fl-izvilupp ulterjuri ta' politiku tal-UE, nazzjonali u regjonali biex tinkiseb
ekonomija b’livell baxx ta’ emissjonijiet ta' karbonju sal-2050. Internazzjonalment, il-
Kummissjoni ser tipprezenta 1-Pjan direzzjonali 2050 lis-shab globali sabiex tistimula
negozjati internazzjonali li qed jahdmu lejn azzjoni globali, u ser trawwem il-kooperazzjoni
ma' pajjizi girien tal-UE dwar mizuri biex tigi promossa ekonomija reziljenti b’livell baxx ta’
emissjonijiet ta' karbonju.

